
   Хура каç. Шурă юр.

Темле Блок хĕлĕ пекрех.

Çак вĕçен сив кипекре

Иртнĕ тӳсĕм йĕрĕ пур.



Çил... çил... чăтма çук!

Пĕтĕм шăтăк-шăхăра

Шăхăртать, улаттарать.



Увертюра пуçлас чух.

Çавăн пек пулать вара,

Пуçра сăвă ӳснĕ чух

Çавăн пек пулать вара:

Чĕрен кашни чĕлĕхне

Ĕнерсе пусса пăхан;

Килĕшмесĕр тĕлĕнен,

Авкалатăн сăмаха,

Хăвна çеç кирлисене

Кăларатăн йăлт хуса,

Е — сасартăк пĕр енне

Хайăран та — шарт хуçан.



Революципе тан ут,

Итле унăн музăкне!

Унта çеç хавхалану,

Вăл çеç çутă кун сĕнĕ.

Унпа çеç сан таланту

Хăтăлĕ те усĕнĕ.



Хура каç. Шурă юр.

Блок хĕлĕ-и, ман хĕл-и,

Кирек камăн пултăр — пур

Шанчăк, çухалман халĕ:

Хура каç — сенкер ирччен,

Шурă юр — ешĕл çурччен.

  